
	1 статья. Пыртны “Коми Республикаын мирӧвӧй ёрдысьяс йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2000, 10 №, 1389 ст.; 2002, 10 №, 2121 ст.; 2005, 5 №, 3880 ст.; 2007, 3 №, 4730 ст.; 2008, 6 №, 280 ст.; 2009, 7 №,       76 ст.; 2010, 44 №, 1020 ст.; 2011, 23 №, 595 ст.; 2012, 13 №, 311 ст.; 63 №, 1548 ст.; 2013, 5 №, 102 ст.; 11 №, 232 ст.; 2014, 9 №, 112 ст.; 27 №, 513 ст.; 2017, 9 №, 142 ст.) татшӧм вежсьӧмъяс:
1. 121 статьяын:
1) статьялысь ним гижны тадзи:
“121 статья. Мирӧвӧй ёрдысьлӧн аппарат уджӧн веськӧдлӧм серти мирӧвӧй ёрдысьлӧн уджмогъяс”;
2) содтыны татшӧм сюрӧса 1 юкӧн:
“1. Мирӧвӧй ёрдысьлӧн аппарат уджӧн веськӧдлӧ лӧсялана ёрд инувса мирӧвӧй ёрдысь.”;
3) медводдза абзац гижны тадзи:
“Мирӧвӧй ёрдысьлӧн аппарат уджӧн веськӧдлӧм серти мирӧвӧй ёрдысьлӧн уджмогъяс:”.
2. 13 статьяӧ содтыны татшӧм сюрӧса 3 юкӧн:
“3. Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт орган лӧсялана ёрд инувса мирӧвӧй ёрдыськӧд сӧгласуйтӧмӧн вештӧ мирӧвӧй ёрдысьлӧн аппаратса уджалысьӧс мӧд чинӧ, пӧртӧ олӧмӧ сы серти ошкана да мыждана мераяс, а сідзжӧ вынсьӧдӧ мирӧвӧй ёрдысьлӧн аппаратса уджалысьяслӧн отпускъяс серти график.”.
3. 14 статья киритны.
4. 15 статья гижны тадзи:
“15 статья. Мирӧвӧй ёрдысьяслысь уджсӧ котыртӧм боксянь 
			   могмӧдӧм
1. Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт орган тайӧ Оланпасӧн урчитӧм пӧрадокын могмӧдӧ мирӧвӧй ёрдысьяслысь уджсӧ котыртӧм боксянь.
Мирӧвӧй ёрдысьяслысь уджсӧ котыртӧм боксянь могмӧдӧм улын гӧгӧрвосьӧны кадрӧвӧй, финансӧвӧй, материально-техническӧй, юӧртан да мукӧд сяма мероприятиеяс, кутшӧмъясӧс веськӧдӧма условиеяс лӧсьӧдӧм вылӧ, медым правосудиесӧ вӧлі пӧртӧма олӧмӧ тырвыйӧ да асшодйӧн.
2. Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт орган, Коми Республикаса канму учреждение мирӧвӧй ёрдысьяслӧн аппаратса уджалысьяслы тырвыйӧ мынтысьӧны уджысь, мынтӧны социальнӧй мынтӧмъяс, материально-техническӧя могмӧдӧны мирӧвӧй ёрдысьяслысь уджсӧ (мирӧвӧй ёрдысьясӧс быдтӧлысся сьӧмӧн ышӧдӧмӧн, быдквартался сьӧмӧн ошкӧмӧн, уджысь мынтысян фондысь сьӧм тшӧт весьтӧ сетӧм мукӧд мынтӧмӧн, ёрдысьяслы федеральнӧй оланпасъясӧн урчитӧм социальнӧй мынтӧмъясӧн могмӧдӧм кындзи, а сідзжӧ мирӧвӧй ёрдысьясӧс, кодъяслы колӧ бурмӧдны олан условиеяссӧ, олан жыръясӧн могмӧдӧм кындзи) Коми Республикаса республиканскӧй сьӧмкуд збыльмӧдігӧн сьӧмкуд классификация рӧскодлӧн лӧсялана статьяяс серти ӧнія финансӧвӧй во да планӧвӧй период вылӧ Коми Республикаса республиканскӧй сьӧмкуд йылысь Коми Республикаса оланпас серти.
Коми Республикаса Веськӧдлан котыр урчитӧ мирӧвӧй ёрдысьяслысь уджсӧ материально-техническӧя могмӧдӧм серти нормативъяс.
3. Коми Республикаса республиканскӧй сьӧмкуд бала дасьтігӧн  мирӧвӧй ёрдысьяслысь уджсӧ материально-техническӧя могмӧдӧм да мирӧвӧй ёрдысьяслӧн аппаратса уджалысьяслы уджысь мынтысьӧм вылӧ рӧскод юкӧнын, а сідзжӧ тайӧ статьяса 2 юкӧнлӧн мӧд абзацын индӧм нормативъяс урчитігӧн Коми Республикаса Веськӧдлан котыр уджалӧ Коми Республикаса ёрдысьяслӧн сӧветкӧд ӧтвылысь. Сэк, кор эмӧсь паныд видзӧдласъяс, Коми Республикаса Веськӧдлан котыр содтӧ Коми Республикаса республиканскӧй сьӧмкуд бала дорӧ Коми Республикаса ёрдысьяслӧн сӧветлысь вӧзйӧмъяссӧ аслас кывкӧртӧдӧн.
[bookmark: __DdeLink__113_1334080101]4. Коми Республикаса сьӧмкуд сьӧм ыдждасӧ, кутшӧмӧс ӧнія финансӧвӧй воын вичмӧдӧма мирӧвӧй ёрдысьяслысь уджсӧ материально-техническӧя могмӧдӧм да мирӧвӧй ёрдысьяслӧн аппаратса уджалысьяслы уджысь мынтысьӧм вылӧ либӧ кутшӧмӧс колӧ вичмӧдны локтан финансӧвӧй во вылӧ, вермӧны чинтыны 5 прӧчентысь оз унджык вылӧ сӧмын Коми Республикаса ёрдысьяслӧн сӧветлӧн сӧгласлунӧн.
Коми Республикаса сьӧмкуд сьӧм ыдждасӧ, кутшӧмӧс ӧнія финансӧвӧй воын вичмӧдӧма мирӧвӧй ёрдысьяслысь уджсӧ материально-техническӧя могмӧдӧм да мирӧвӧй ёрдысьяслӧн аппаратса уджалысьяслы уджысь мынтысьӧм вылӧ либӧ кутшӧмӧс колӧ вичмӧдны локтан финансӧвӧй во вылӧ, вермӧны чинтыны 5 прӧчентысь унджык вылӧ сӧмын Коми Республикаса ёрдысьяслӧн конференциялӧн сӧгласлунӧн.
5. Мирӧвӧй ёрдысьясӧн уджсикасын содтӧд тӧдӧмлун босьтӧмсӧ да квалификация кыпӧдӧмсӧ пӧртӧны олӧмӧ Коми Республикаса республиканскӧй сьӧмкуд сьӧм тшӧт весьтӧ сьӧмкуд ассигнование мындаын, мыйта урчитӧма мирӧвӧй ёрдысьяслысь уджсӧ материально-техническӧя могмӧдӧм вылӧ.
6. Мирӧвӧй ёрдысьяслы бергӧдӧны служебнӧй командировкаяскӧд йитчӧм рӧскодсӧ (туй, олӧм, суточнӧйяс) сэк, кор найӧ ветлӧны:
1) медым збыльмӧдны мирӧвӧй ёрдысьлысь кывкутана могъяссӧ “Россия Федерацияын мирӧвӧй ёрдысьяс йылысь” Федеральнӧй оланпаслӧн 8 статьяса 3 пункт серти;
2) медым участвуйтны ёрдысьяслӧн ӧткотыр органъяслӧн уджын, кутшӧмъясӧс индӧма “Россия Федерацияын ёрдысьяслӧн ӧткотыр органъяс йылысь” Федеральнӧй оланпаслӧн 3 статьяса 2 пунктын;
3) медым босьтны уджсикасын содтӧд тӧдӧмлун да кыпӧдны квалификациясӧ тайӧ Оланпаслӧн 111 статья серти.
[bookmark: __DdeLink__104_2930609044]7. Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт орган бергӧдӧ мирӧвӧй ёрдысьяслы служебнӧй командировкаяскӧд йитчӧм рӧскодсӧ (туй, олӧм, суточнӧйяс) Коми Республикаса республиканскӧй сьӧмкуд сьӧм тшӧт весьтӧ сьӧмкуд ассигнование мындаын, мыйта урчитӧма мирӧвӧй ёрдысьяслысь уджсӧ материально-техническӧя могмӧдӧм вылӧ.
Коми Республикаса Веськӧдлан котыр индӧ мирӧвӧй ёрдысьяслы служебнӧй командировкаяскӧд йитчӧм рӧскод (туй, олӧм, суточнӧйяс) бергӧдан пӧрадоксӧ, условиеяссӧ да ыдждаяссӧ.”.
5. 151 статья киритны.

2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм бӧрын.
Коми Республикаса Веськӧдлан котырлы примитны нормативнӧй инӧда актъяс, кутшӧмъяс могмӧдӧны тайӧ Оланпас збыльмӧдӧмсӧ.

